
YIMƁE AFIRIKI KEDDODIIƁE FINAATAWAAJI GENUUJI :  
ƁE NJEGGITAAƁE NAA ? 

 
Ko Taƴere Afiriki taƴanaande yimɓe Afiriki keddodiiɓe 

finaatawaaji genuuji golli. 

Puɗɗ irɗum 

Illa hitaande 1999, Taƴere Afirikki daraniinde Kaane ɓii-aadama e 

Kaane yimɓe, na innditiree CADHP, woɓɓe na ndaɓɓinɗinira 
Taƴere Afirikki, waɗii Kaane ɓii-aadama kaɓɓodiiɗe Yimɓe 

keddodiiɓe finaatawaaji genuuji kaɓɓu ko’u manngu.  Ko saabii 
ɗum na woodi :  Yimɓe keddodiiɓe finaatawaaji genuuji won fu 
ɓuruɓe hoyude tampinde nder Afiriki. Illa hawriinde noogay e 
jeenay ɓerde CADHP aykananoonde Libi, waɗaande 2001 nde Libi 
toon, nilaaɓe Yimɓe keddodiiɓe finaatawaaji genuuji ɓe, na tawee 
kawrite CADHP ; iɓe kollita tampiri mawndi ndi yimɓe ɓeen 
tampata, e rafi anndande ɓe kaane ɓii-aadama. Ɓe kollitii CADHP 

no ɓe cennditiraa e no ɓe kenniraa gaɗa, illa e no jonndeeji maɗɓe 
teetirtee, faa e no buurduɗe maɓɓe mbonninirtee, no finaatawaaji 
maɓɓe e no ɓe cifitortoo lallirta. Ɓe kollitii faa hannde no fakkere 

maɓɓe woɗɗorii, no ɓe mboɗɗorii laamu e hawju laamu, rafi 
maɓɓe heɓude anndannde jannde e njamu. Ko ɓe kolliti ɗum fu, na 
hawra dow kujje tati : ɓe anndanee fiyaa, kaane maɓɓe ɗe bii-
aadama ɗe, ndewee de ndeenee. Walaa fu ko ɓe kaajaa so wanaa 
kamɓe du, ɓe keɓa ɓe mbuurda dagu no ɓe kaajoraa, tawee 
nguurndam kaɓɓodiiɗam e finaatawaaji maɓɓe, no ɓe cifitortoo, e  

kaɓɓodiiɗam e finaatawaaji maɓɓe, no ɓe cifitortoo, e no ɓe njiɗiri 
adunaaru maɓɓe. 

Nilaaɓe Yimɓe Afiriki keddodiiɓe finaatawaaji genuuji ɗaɓɓii 
CADHP daranoo ndeenaagu e ɓantaare Kaane maɓɓe mawɗe ɗe ; 
CADHP jaɓanii ɓe. CADHP annditii koo ɗo yimɓe koyuɓe tampinde 
to, yimɓe cennditaaɓe ɓe, kennaaɓe gaɗa ɓe, ndeenaagu e 
ɓantaare Kaane ɓii-aadama ɗo maɓɓe to yo kaɓɓu ko’u. Ndelle 
Dartorde Afirikki wonande Kaane ɓii-aadama e Kaane yimɓe nde 
na jey dartinde no kaɓɓu ko’u ngu haɓɓitortoo. 	
  

Heɓa CADHP ɓaaroo dow ko gollanoo de fuɗɗa golleeji muuɗum, 
no waɗirta de hakkillooji kokkondiree, de yamirooje njamiree, saabii 
de kawrital kakkilanooɓe Yimɓe keddodiiɓe finaatawaaji genuuji 
joƴƴinaa hitaande 2001. Caggal ko yimɓe kawrital ngaal kawri e 

anndanɓe kaane ɓii-aadama, de kawri ndariiɓe darnde  Yimɓe 
keddodiiɓe finaatawaaji genuuji, yimɓe kawrital ngaal ngaɗii 
winndannde laaɓunde innditirteende « Winndannde hakkilankooɓe 
keewuɓe anndal kaɓɓodiiɓe e Taƴere Afiriki taƴanaande yimɓe 

Afirikki keddodiiɓe finaatawaaji genuuji » dow no kaane ɓii-aadama 
kaɓɓodiiɗe Afirikki keddodiiɓe finaatawaaji genuuji (winndannde 
ndeen na heɓee hpp://www.iwgia.org.sw163.asp). Lewru sappo e 
go’aɓurdu 2003, CADHP tabintini winndannde nde, de waɗi nde 
dewtere nder hitaande 2005.  

 Winndannde nde na darii darnde miilo CADHP tabintinanaango 
kaane ɓii-aadama kaɓɓodiiɗe yimɓe keddodiiɓe finaatawaaji 
genuuji; winndannde ndeen won dartorde CADHP. 

Ɗuum fu saabii de na nde waawi gasinde kaane ɓii-aadama 

kaɓɓodiiɗe yimɓe keddodiiɓe finaatawaaji genuuji. Na nde waawi 
minnyude jiidal nafoowal hakkunde CADHP e jenɗe Afiriki ɗe ɗum 
gollidata. Faa hannde du, kayre laatantoo CADHP dartorde golleeji 
ngolloyteeɗi kaɓɓodiiɗi ndeenaagu e ɓantaare kaane ɓii-aadama 
kaɓɓodiiɗe yimɓe keddodiiɓe finaatawaaji genuuji. 

Ndee dewtere yo siiwannde winndannde ndeen ; ndelle na nde darii 
darnde kollitoojum no CADHP nanngitirta saɗɗaaji kaɓɓodiiɗi 
finaatawaaji genuuji. Na nde faamina ko woni yimɓe keddodiiɓe 
finaatawaaji genuuji ;  na nde ƴewtoo no  Kaane ɓii-aadama 

kaɓɓodiiɗe yimɓe Afirikki keddodiiɓe finaatawaaji genuuji njaarata ;  
na nde ƴewtoo faa hannde no Dartorde Afirikki nde reenirta ɓe. 

Dewtere nde na hollita faa hannde no Taƴere Afirikki daranorii 

ndeenaagu Kaane yimɓe keddodiiɓe finaatawaaji genuuji nder 
Afirikki ; na nde ƴewtoo jonnde, heeƴere golle, e golleeji Kawrital 

kakkilanooɓe Taƴere Afirikki taƴanaande yimɓe keddodiiɓe 
finaatawaaji genuuji.	
  

Annditirɗ i yimɓe Afiriki keddodiiɓe finaatawaaji genuuji 

Binndi ndewtooji ɗi hollitintaanaa no yimɓe keddodiiɓe finaatawaaji 
genuuji nder Afirikki annditortoo. Ko ɗi kaajaa wanaa wi’ude ɓe won 
mbi’eteeɓe yimɓe keddodiiɓe finaatawaaji genuuji saboo adunaaru 
hawritaay foti dow ɗoon tahen. Hawritee fotee dow ɗoon du wanaa 
huunde wooɗunde. Ɗuum saabii de hollitinde annditirɗi maɓɓe ɓuruɗi 

andeede,	
 ɓuri nafude. 

Waɗirde noon du, jenɗe feerefeereeje ɓuri horsinde, CADHP e 
gollitirɗe ONU ndaraniiɗe Kaane ɓii-aadama kaɓɓodiiɗe yimɓe 
keddodiiɓe finaatawaaji genuuji noon nanngitiri. 

Yimɓe Afiriki kakkilanɓe finaatawaaji genuuji nder hawju muuɗum 
en Kaane ɓii-aadama na cifii sifaaji kaɓɓodiiɗi e no tabintiniri 
golleeji riiku kaɓɓodiingu lohotooɓe maa mbuuruɓe ɓiɓɓe leɗɗe, 

marooɓe egga-hoɗaaɓe, ndemooɓe ɓe gollitirɗi arandeeji. Ɓe fu, 

na ɓe cennditoroo finaatawaa maɓɓe, no ɓe kawjitortoo ko’e mɓɓe, 
gollitirɗe maɓɓe e diinaaji maɓɓe.  Pigmee en beeli mawɗi1 to, San 
en horɗoore Afiriki to, Hadjaɓe en Tanjani, Ojiyek en, Sengeweer 
en, e Yakuu en Keniya, ɓe fu, na ɓe mbaawi limeede e yimɓe 
mbuuruɓe lohagol e ɓiɓɓe leɗɗe, innditirtooɓe yimɓe keddodiiɓe 
finaatawaaji genuuji. Faa hannde, egga-hoɗaaɓe dagu Pokotto en 
Keniya e Ugannda, Barabaygi en Tanjani, Masay en Keniya e 
Tanjani, Sammburu en, Turkana en, Rendiye en, Endoruwa en e 
Borana en Keniya, Karamonjonngo en Ugannda, Himmba en 
Namibi, Tuwareg en, fulɓe, e Tubuu en Mali, Burkina Faso e Nijeer, 
ɓe fu, na ɓe mbaawi limteede e yimɓe egga-hoɗaaɓe innditirtooɓe 
yimɓe keddodiiɓe finaatawaaji genuuji. Amajig en du, na innditoroo 
yimɓe keddodiiɓe finaatawaaji genuuji.	
  

Ko rewti ɗum yimɓe innditortooɓe yimɓe keddodiiɓe finaatawaji 
genuuji, ɓe annditortoo : finaatawaaji maɓɓe; no nguurndam 
maɓɓe seediri e hoddiiɓe maɓɓe ɓuruɓe ɗuuɗal; heddodaade 
finaatawaa on na heewi tampiri; finaatawaa oon na fodii lallude. Faa 
hannde, no ɓe annditortoo, nguurndam maɓɓe haɓɓodaakinaa e nokkuuje 

maɓɓe e badaaje, e nafakka ngonanɗo ɓe toon. Yo ɓe kettinaaɓe 
gaɗa saboo na miilee ɓe potaa e yimɓe woɓɓe ɓe, nguurndam 
maɓɓe du yo ɗam laddeeɓe. To ɓe ngonata to, tawete hoyaa 
jooɗaade, hoyaa yahude ; laamu hakkilantaaɓe sanne ; no ɓe 
mbuurdi noon du yiɗaaka sanne. Wakkati fu, ɓe njaneteeɓe, saboo 
ko laamu dartini fu, anndantaa ɓe fiyaa ; fiyaa ɓuruɓe ɗuuɗude 
waanni laamu e ko haɓɓodii e laamu fu. Ɗum fu, yo ɗum 
lunndotooɗum kaane ɓii-aadama hende e keddodiiɓe finaatawaaji 
genuuji, ɗum kantoojum darja finaatawaaji, ɗum kaɗoojum yimɓe 
keddodiiɓe finaatawaaji ɓeen daranaade hawju laamu e haɓande 
no ɓe njiɗi wuurdude.  

Moy artii jooɗii illa genum nder nokkuure, haɓɓodaaki e limeede 
nder yimɓe keddodiiɓe finaatawaaji genuuji. Wi’ude koo kamɓe 
ɓeen, yo ɓe yananɓe ngari, ɗuum du waawaa fotande e yimɓe 
Afirikki ɓe. Baka ɗuum du, wanaa tuubaakuuɓe tan won njanuɓe 
yimɓe de laamorii ɓoy duuɓi. Nder Afiriki, caggal kewtu ko’e 
laamanooɓe, woɓɓe ngaɗii semmbe faa loomtii tuubaaku, tampinii 
yimɓe hewɓe. Ndeen tampere won ko ndaraniiɓe yimɓe keddodiiɓe 
finatawaaji genuuji ɓe ndarii e haɓdude.    

Limeede nder yimɓe keddodiiɓe finaatawaaji genuuji haɓɓodaaki e 
artiiɓe njooɗii illa genum. Kanaa tawee yimɓe ɓeen na innditoroo 
keddodiiɓe finatawaaji  genuuji, ɓe nguurndam ceeduɗam e yimɓe 
Leydi ndiin. Innditoraade yimɓe keddodiiɓe finatawaaji genuuji won 
ko CADHP, Gollirde Jenɗe daraniinde Golle na innditiree OIT, 
Gollirɗe ONU goɗɗe faa hannde, e baale yimɓe keddodiiɓe 
finatawaaji  genuuji, njaɓani.   

Ko ɓuri henngude faa hannde, kanaa tampiri ndi yimɓe keddodiiɓe 
finaatawaaji  genuuji tampata ndi, accita, ɗuum won ɓe anndanee 
kaane ɓii-aadama kaɓɓodiiɗe e maɓɓe. Ndelle kanaa ɓe inndiree 
innde faaminirde nguurndam ɗam ɓe mbuurii e no ɓe mbuurdi. 
Yimɓe keddodiiɓe finaatawaaji  genuuji won innde jogitaande, 
haɓɓodiinde e durwooji ndurwanteeɗi yimɓe ɓeen, ndurwanteeɗi 
kaane maɓɓe, e ndurweteeɗi heɓa sariya taa hunŋoo sarande ɓe : 
yo ɓe yimɓe ɓe ɓantaare muuɗum en daranaaka, yimɓe kennaaɓe 
gaɗa, ɓe kakkilantaake so aykaaji ɓantaare Leydi na aykee, yimɓe 
ɓe nguurndam muuɗum en e finaatawaa muɗum en heewii 
ŋooɓeede. Haɓɓodaade e ndurwooɓe kaɓanooɓe Yimɓe 
keddodiiɓe finaatawaaji  genuuji na wallita ɓe, ɓe anndana 
nguurndam maɓɓe, ɓe ƴewtoo ɗam, ɓe pamana tampiriiji ɗi ɓe 
tampintee e no ɓe njey nanngitirde heɓa kaane ɓii-aadama 
kaɓɓodiiɗe e maɓɓe anndanee, de ɓe kaɓɓodoo e sariyaaji 
tabintinaaɗi nder jenɗe kewɗe, sariyaaji mballirooji ɓe ndeenaagu. 

Hannde hannde, innde gollitirde nde CADHP tabintini yo Yimɓe 
keddodiiɓe finaatawaaji  genuuji, haɓɓodiinde e annditirɗi kollitaaɗi 
ɗi, ɗuum wonnoo henneede gaɗa, sennditeede, tawreede 
finaatawaaji ɗi kawtaa e ɗi heddiiɓe, innditoraade heddodiiɓe 
finaatawaaji genuuji. Gollitirɗe goɗɗe faa hannde kollitii no yimɓe 
keddodiiɓe finaatawaaji genuuji annditortoo ; ɗuum won Gollirde 
Jenɗe daraniinde Golle na innditiree OIT, Kawrital ONU 
kakkilanooɓe yimɓe keddodiiɓe finaatawaaji genuuji, Taƴere 

taƴanande kaɓɓondiral yimɓe Afiriki keddodiiɓe finaatawaaji 
genuuji. Ko ɓe ndartini ɗuum seedaa e ko CADHP tabintini (faa 
hannde muuyuɗo faamu manngu fu, yahaa : http://www.ilo.org ; 
http://www.ohchr.org ; http://www.ipacc.org. za).   

Boofii ji’le 

So haala yimɓe keddodiiɓe finaatawaaji genuuji na haalee ni 
hewɓe na mboofa alla e miilataakonaa so kaane ɓii-aadama 
kaɓɓodiiɗe e yimɓe ɓeen durwanaama, ni na nanndi ba ɓe 
cenndete na ɓe mballee, de heddiiɓe ɓe na njoppee. Wanaa noon 
le. Durwande kaane maɓɓe wanaa wanyude heddiiɓe. En kollitii 
caggal to, koo yimɓe hewɓe na cennditaa na njoppaa alla e 
finaatawaaji muuɗum en genuuji, alla e no ɓoy mbuurdi ngurndam 
muuɗum en. Taweede nder jenndi muuɗum en ɗoon, woɓɓe ɓe 
cennditaaka na ɗoon. Ndelle so ɓe mbi’aama ɓe ndurwante heɓa 
sennditeede maɓɓe hennee gaɗa sela, ni yo durwo dagiingo. 

Woofere wonnde haɓɓondiinde e dowuure nde na ɗoon. Afiriki ɗo, 
waawaaka haaleede haala yimɓe keddodiiɓe finaatawaaji genuuji 
saboo, ɗoon yimɓe ɓeen fu ummii, wanaa werɓe. Ndelle nder 
Afiriki ɗo, haajaa wi’ee koo yimɓe fu na limoo nder yimɓe 
keddodiiɓe finaatawaaji genuuji saɓoo ɓe fu ɗoon ɓe tawanoo illa 
tuuɓaaku waraay. Ɓe fu du, tuubaaku tampinii ɓe fadde jenɗe e 

hewtude ko’e muuɗum en. Ndelle CADHP na faami koo wanaa ɓe 
werɓe, ɗo ɓe ngoni ɗoon. So won mbi’totooɓe yimɓe keddodiiɓe 
finaatawaaji genuuji, yo dow faaminde koo yo ɓoy cennditaaɓe 
kennaa gaɗa, kanaa ndelle laɓitoroo noon heɓa kollita no mbuurdi 
(ndelle ɓe kaalataa haala artiiɓe njooɗii nokkuure ndeen illa 
genum); noon waɗata de ɓe keɓa ɓe paamanee, tampiriiji maɓɓe 
anndanee de ndaranee heɓa timma. Ndelle wi’itaade yimɓe 
keddodiiɓe finaatawaaji genuuji wanaa wi’ude koo kamɓoy artii e 

YIMƁE AFIRIKKI KEDDODIIƁE FINAATAWAAJI GENUUJI : ƁE YIMƁE NJEGGITAAƁE NAA ?             14	
  



jonnde ndeen, maa na ɓoy ɓuri heddiiɓe ɓe laataade ɓiɓɓe wuro 
en, ɓiɓɓe Afiriki. Wi’itaade noon yo muuyude hollitinde ko haɓɓodii 
ɗum de haɓɓodaaki woɓɓe, heɓa wallitee daranoo ko torlata ɗum ; 
noon waɗata de ɓe keɓa ɓe njiita no ɓe mbaawi haɓɓitoraade e 
sariyaaji tabintinaaɗi nder jenɗe kewɗe kaɓɓodiiɗi e kaane ɓii-
aadama, e needi lobbiri. 

Woofere wonnde faa hannde na haɓɓodii e miilaade koo so haala 
kaane yimɓe keddodiiɓe finaatawaaji genuuji na haalee ni ɗuum na 
waawi minnyude kaɓe kaɓɓodiiɗe lenyi, kaɓe hakkunde lenyol e 
lenyol. Miilaade ɗuum yo rafi ƴewtaare lobbere. Nder Afiriki ɗo, 

lenyi na keewi nder jenɗe, finaatawaaji du na keewi. Fay gooto 
yeddataa. Anndande lenyol fu finaatawaaji muuɗum, jaɓande koo 
wanaa tilay de finaatawaa laatoo gooto, wallitinde mono fu ɓantoo 
de ɓantoroo needi laamu potal, ɗum fu na ɗum moƴƴi, walaa fu no 

ɗum minnyiri kaɓe : yo ɗum paddotooɗum kaɓe. Ko waawi 
saabaade hamnde, yo nde lenyi goɗɗi njeggiti koo lenyi na ceedi, 
ko ngollata fu kunngoo hakkilande lenyi goɗɗi, ɗuum won 
minnyoojum hamnde saboo wanaa tilay de yimɓe fu turoo ndewa 
finaatawaaji woɓɓe. Ɗuum na haɗa lenyi ɗi yimɓe muuɗum en 

kennaa gaɗa ɗi, anndaneede ko kaajaa, ko miilotoo, ko njiɗi 
aykaneede. Ndelle wanaa durwude heɓa kaane muuɗum 
kakkilanee minnyata kaɓe, yo rafi hakkilande kaane ɗeen minnyata 
kaɓe. Durwande kaane lenyi kennaaɗi gaɗa wanaa senndude 
lenyi, wanaa senndude ɓiɓɓe Afiriki. Pusiyadi, yo huunde leeɓunde 
daraneede sanne so kaane-ɓii aadama na durwanee nder Afiriki 
ɗo; na ɗum walla no ɓantaare laamu potal Afiriki yiitirtee, laamu 

haɓɓodiingu e lenyi fu, wanaa ɗii, wanaa ɗii to. Ndeen, ko minnyata 
senndiiru haɓɓodiindu e lenyi, maa kaɓe, ɗum fu ɗum ɓuytoto.  

CADHP dullaa koo haalude haala yimɓe keddodiiɓe finaatawaaji 
genuuji nder Afiriki ɗo na tiiɗi saboo wakkati laamu tuubaaku nde, 
hewɓe ngollirii lenyi golleeji bonɗi ; caggal laamu tuubaaku, 
gofernemaaji tawaama ngaɗii noon taa noon. Ɗuum fu dullaaka ; 

de hannde hannde, so wi’aama yimɓe keddodiiɓe finaatawaaji 
genuuji, ni yimɓe gollirɗe njenndi e njenndi ɗe na anndi : yo heɓude 
faamana keddodiiɓe finaatawaaji ɓeen, de durwana ɓe heɓa 
senndeede hennee gaɗa e tampineede, dagu no egga-hoɗaaɓe e 
mbuuruɓe lohagol e ɓiɓɓe leɗɗe tampinirtee nih ; ɗum fu, ɗum 
timma nder Afiriki ɗo. No ɓe laɓiraa nih, ɗuum won yimɓe 
keddodiiɓe finaatawaaji genuuji, na wallita ndurwanooɓe kaane ɓii 
aadama ndurwande ɓe. 

Yimɓe keddodiiɓe finaatawaaji genuuji e yimɓe ɓuruɓe famɗude ɗuuɗal 

Nder ko yimɓe kokkondirta hakkillooji dow yimɓe keddodiiɓe 
finaatawaaji genuuji leeɓi inndireede ɗo, won mbi’uɓe ɓe innditiree 
yimɓe ɓuruɓe famɗude ɗuuɗal. E miilo CADHP, nder adunaaru fu, 
taa Afiriki itta baka, na yoni ɓe innditiree yimɓe keddodiiɓe 
finaatawaaji genuuji, noon na haɓɓodoo e yimɓe ɓe haala muuɗum 
en, haaletee ɓe. Na waawi tawee yimɓe keddodiiɓe finaatawaaji 
genuuji won yimɓe ɓuruɓe famɗude ɗuuɗal; gere tawee wanaa ɓe 
gootum. Faa hannde, na waawi tawoweede ko heewi na sennda 
ɓe. Ɗuum sabii de inndirde ɓe innde waawunde haɓɓodaade e no 

ɓe mbaawaa durwiraneede1 hende e kaane ɓii-aadama, na dagii.  

Kaane ɓii-aadama kaɓɓodiiɗe e yimɓe keddodiiɓe finaatawaaji 
genuuji  na ceedi e kaane ɓii-aadama kaɓɓodiiɗe e yimɓe ɓuruɓe 
famɗude ɗuuɗal hende e sariyaaji tabintinaaɗi nder jenɗe kewɗe. 
Ko senndi kaane ɗeen na woodi : kaane yimɓe ɓuruɓe famɗude 
ɗuuɗal yo kaane kaɓɓoɗiiɗe e mono fu ; de kaane yimɓe 
keddodiiɓe finaatawaaji genuuji yo kaane kaɓɓodiiɗe yimɓe ɓeen 
fu : yo kaane kawtaaɗe. Kaane kaɓɓodiiɗe e yimɓe ɓuruɓe 
famɗude ɗuuɗal, illa e lenyol, faa e diina, maa ɗemngal, yo kaane 
gollitirde finaatawaaji muuɗum, gollitirde diina muuɗum, gollitirde 
ɗemngal muuɗum ; yo kaane waɗude baale, kaane heɓude tawee 

nder golleeji suudu baaba… Ɗee kaane kaɓɓodiiɗe e yimɓe 

ɓuruɓe famɗude ɗuuɗal na mbaawi haanande neɗɗo gooto maa 
kanyum e yimɓe muuɗum1.  

De kaane yimɓe keddodiiɓe finaatawaaji genuuji  yo kaane 
kaɓɓodiiɗe yimɓe ɓeen fu, fay so na ɗe kakkilani kaane ɓii-

aadama kaɓɓodiiɗe neɗɗo gooto. Ngeeƴu kaane ɓii-aadama 

kaɓɓodiiɗe yimɓe keddodiiɓe finaatawaaji genuuji  yo kaane leydi 
kawtaaɗe, kaane jonnde kawtaaɗe, kaane jawdi tawaaturuuri 
kawtaaɗe. Ko ONU dawri dow Kaane ɓe lenyol, ɓe diina, ɓe 
ɗemngal ɓuruɓe famɗude ɗuuɗal na innditiree dawrannde ɓuruɓe 
famɗude ɗuuɗal, hakkilanaay kaane ɗeen ; tawee le, kaane leydi e 

kaane jawdi tawaaturiiri won ngeeƴu Dartinere OIT 169 (sarɗi 13-

19) e nder Dawrannde ONU dow Kaane ɓii-aadama kaɓɓodiiɗe 
yimɓe keddodiiɓe finaatawaaji genuuji (sarɗi 25-30). 

Kaane leydi e kaane jawdi tawaaturuuri kawtaaɗe won ko yimɓe 
keddodiiɓe finaatawaaji genuuji ɓe ɓuri muuyude, illa e nder 
adunaaru fu fa e Afiriki ɗo saboo ɗum haɓɓoɗakinaa e ngurndam 
yimɓe keddodiiɓe finaatawaaji genuuji : ɓe keɓa ɓe mbuurda no ɓe 
muuyiri dooɗo ɓe njoppaay finaatawaji maɓɓe.  

Ndeenagu kaane ɓii-adama ɗe yimɓe dagu San en, Pigme en, 
Ogiyek en, Masay en, Barabayg en, Tuwareg e, Hadjab 
en…tewtata ɗe, yo kaane ndeenooje mono fu, dagu no mono fu jey 
reenireede nih. De na ɗum ƴaɓɓii ɗoon. Ɓee yimɓe kaajakanaa 
anndaneede fiyaa, de ndeenee, de ndeenanee finaatawaaji 
muuɗum en. Ko ɓe ɓuri fu haajeede, yo ndeenaagu kaane maɓɓe 
kawtaaɗe, de ɓe kewta leyɗe maɓɓe, e jawdi maɓɓe tawaturuuri 
heɓa ɓe mbuurda no ɓe kaajoraa : ndelle hewɓe e maɓɓe Kaane 
ɓii-aadama kaɓɓodiiɗe yimɓe keddodiiɓe finaatawaaji genuuji ɓuri 
hakkilande diina Kaane yimɓe ɓuruɓe famɗude ɗuuɗal.  

Yimɓe e njonndeeji muuɗum en 

Nder Afiriki ɗo, yimɓe ndewtuɓe ɓe, na limitoo nder mbi’itotooɓe 
yimɓe keddodiiɓe finaatawaaji genuuji. Wanaa ɓe fu won inndaaɓe 
ley ɗo.  

Njenndi Lenyi Golleeji maɓɓe ɓuruɗ i 
haɓɓodaade riiku 

Aljeri 
Amajig 
Tuwareg 

Ndemooɓe 
egga-hoɗaaɓe 

Angola San mbuuruɓe lohagol e ɓiɓɓe leɗɗe 
Botsuwana San mbuuruɓe lohagol e ɓiɓɓe leɗɗe 

Burkina Faso 
Tuwareg 
Fulɓe 

egga-hoɗaaɓe  
egga-hoɗaaɓe 

Burunndi Batuwa mbuuruɓe lohagol e ɓiɓɓe leɗɗe 

Kamerun 
Bakola/ Bagiyeli 
Baka 
Medijan 

mbuuruɓe lohagol e ɓiɓɓe leɗɗe 
mbuuruɓe lohagol e ɓiɓɓe leɗɗe 
mbuuruɓe lohagol e ɓiɓɓe leɗɗe 

Etiyopi 

Somalis 
Afars 
Borana 
Kereyu (Oromo) 
Nuye 

egga-hoɗaaɓe 
egga-hoɗaaɓe 
egga-hoɗaaɓe 
egga-hoɗaaɓe 
egga-hoɗaaɓe 

Gabon Baka mbuuruɓe lohagol e ɓiɓɓe leɗɗe 

Keniya 

Ojiyek (Okiyek) 
Watta 
Senguwe 
Yaaku 
Maasaï 
Sammburu 

mbuuruɓe lohagol e ɓiɓɓe leɗɗe  
mbuuruɓe lohagol e ɓiɓɓe leɗɗe  
mbuuruɓe lohagol e ɓiɓɓe leɗɗe  
mbuuruɓe lohagol e ɓiɓɓe leɗɗe  
egga-hoɗaaɓe 

Elmolo 
Turkana 
Rendiy 
Borana 
Somali 
Gabara 
Pokot 
Endoroyis 

egga-hoɗaaɓe 
egga-hoɗaaɓe 
egga-hoɗaaɓe 
egga-hoɗaaɓe 
egga-hoɗaaɓe 
egga-hoɗaaɓe 
egga-hoɗaaɓe 
egga-hoɗaaɓe 
egga-hoɗaaɓe 

Libi 
Tuwareg 
Amajig 

egga-hoɗaaɓe 
egga-hoɗaaɓe 

Mali 
Tuwareg 
Amajig 

egga-hoɗaaɓe 
egga-hoɗaaɓe 

Marok Amajig 
mbuuruɓe lohagol e ɓiɓɓe  
leɗɗe/egga-hoɗaaɓe 

Namibi 
San 
Himba 

mbuuruɓe lohagol e ɓiɓɓe leɗɗe  
egga-hoɗaaɓe 

Afiriki horɗooreeri San mbuuruɓe lohagol e ɓiɓɓe leɗɗe 
Tiniji Amajig ndemooɓe 

Ugannda 
Batuwa 
Benet 
Karamojong 

Mbuuruɓe lohagol e ɓiɓɓe leɗɗe  
Mbuuruɓe lohagol e ɓiɓɓe leɗɗe  
egga-hoɗaaɓe 

Tanjani 

Hadjabe 
Akiye 
Massay 
Barabayg 

egga-hoɗaaɓe njooɗiiɓe 
mbuuruɓe lohagol e ɓiɓɓe leɗɗe 
/famɗa ndemndiiɓe 
mbuuruɓe lohagol e ɓiɓɓe leɗɗe  
egga-hoɗaaɓe 
egga-hoɗaaɓe 

Jammbi San mbuuruɓe lohagol e ɓiɓɓe leɗɗe 
Jimmbabuwe San mbuuruɓe lohagol e ɓiɓɓe leɗɗe 

Kaane ɓ ii-aadama kaɓɓodiiɗe e yimɓe keddodiiɓe finaatawaaji 
genuuji : no ɗe tawraa hannde 

Nder no ley Afiriki, ndeenaagu kaane ɓii aadama laatoraaki gootum 
nih fu, na woodi, hakkunde leydi e banndum, ko nanndi.  

Kaane leydi 

Dooɗo ɓe njoodii e leyɗe adunaaru ɗe fu, nguurndam Yimɓe 
keddodiiɓe finaatawaaji genuuji wanaa koyuɗam, illa e egga-
hoɗaaɓe faa e lohotooɓe mballitortooɓe ɓiɓɓe leɗɗe : ɓe 
ndiiwaama dooɗo ɓe tawanoo e bada, jawdi tawaaturuuri ndi du 
walanaa ɓe. Ko saabii ɗum na woodi. Egga-hoɗaaku maa wuurude 
lohagol maa ɓiɓɓe leɗɗe na kennaa gaɗa sanne alla e ɓantaare 
riiku yo ndemndi ɓuri hakkilande, e faddanaade kujje ladde 
nokkuuje, e golleeji mawɗi dagu nokkuuje ka e, leɗɗe mawɗe, 
petorol, bulliije mawɗe…  

Yimɓe keddodiiɓe finaatawaaji genuuji ɓe na njoginoo annde 
genuuje ɗe ɓe mballitortonoo faa ngurndam maɓɓe wela ɓe. Ɗeen 

annde le anndanaaka gadi. Ɗuum na somni ɓe sanne, faa na haɗa 

ɓe no ɓe ngaaraa. Ɗuum na minnyana ɓe rafi mballa e fakkere 

mawnde. Nokkuuje ɗe fu, kamɓe ɓuri fakkude hannde. Ɗuum le na 

lunndii Dartorde Afiriki nde (sarɗi 20, 21 e 22), kayre na nde dartini 
koo lenyol fu na haanidi kaane nawtoraade jawdiiji, jawdi 
tawaaturuuri, kaane ɓantaare riiku, yimɓe e finaatawaaji. Nde weeti 
fu ndeen ɓuri faaɗande Yimɓe keddodiiɓe finaatawaaji genuuji, 
ɗuum le na tampina ɓe sanne; ɓe keɓataa no ɓe ndaranorii ko’e maɓɓe 

heɓa nde weeti fu tawee ndeen ɓuri ɓuurtande ɓe. 

Sennditeede 

Yimɓe keddodiiɓe finaatawaaji genuuji yo yimɓe, ɓe ɓuruɓe keewal 
cennditata na kenna gaɗa wakkati fu, na kuyfina. Inɗe fu ɓuruɗe 
bonde ɓe ittanaa : laddeeɓe, bonɓe, arandeeɓe, ɓe ngalaa 
finaatawaa, yimɓe laataniiɓe njenɗe Afiriki kabbu ko’u. Miilaade koo 
ɓe ngondu e ko ɓe mbi’etee ɗum saabii de yimɓe laamu e yimɓe 
Gollirɗe mawɗe fu yo cennditan ɓe na kenna gaɗa. Senndiiru 
nduun na tampina ɓe sanne, sakko ɗo laatii koo yo ɗum lunndaade 
sarɗi 5, Dartorde Afiriki nde. Sarɗi oon, ko rewti ɗum tabintini : 
mono fu na leeɓi anndaneede ndimaku muuɗum ; sarɗi 19 du 
ɓeyditii koo yimɓe fu yo potu, fu du na njoni teddineede.     

Salagol gosude 

Heɓude goseede na tabintinaa nder Dartorde Afiriki nde, ko ɓuri fu 
nder sarɗiiji muuɗum 3, 4, 5, 6, 7 ; nder ɗoon fu, haɗaay hewɓe e 
Yimɓe keddodiiɓe finaatawaaji genuuji keɓataa goseede. Sarɗiiji ɗi 
na tabintina koo fay gooto ɓuraa banndum to sariya toon, sariya na 
yoni reenude mono fu. Ndelle fay gooto waawaaka kaseede 
taweede dow ɓolum ; njahuɗo sariya du fu, na jey  

heɓude walleede nder gosu toon. Ɗuum fu haɗaay, hewɓe e 

Yimɓe keddodiiɓe finaatawaaji genuuji na nanngee na kasee dow 
ɓolum, jawdi muuɗum en na teetee, na njoɓinee njoɓdiiji ɗi njonaa 
yoɓude.  

Lunndaade kaane finaatawaa e nyeenyal 

Lunndaade kaane finaatawa e njeenyal na limee e lunndaade 
kaane Yimɓe keddodiiɓe finaatawaaji genuuji. Na ɗe lunndii 

Dartorde Afiriki nde, nder sarɗi muuɗum 22 tabinannde yimɓe fu 

kaane finaatawaa e haanude heɓa no annditoroo. Lunndanɗe 

Kaane finaatawaaje e nyeenyal na keewi no njaarata : ɗe fu du, ko 

heewi saabotoo ɗe. Hono, so rafi ɗo wuurda no hajoraa walaa, 

tilaay kaane finaatawaa e nyeenyal Yimɓe keddodiiɓe finaatawaaji 

genuuji  ɗe lunndete, saboo jom muɓɓoy ngalaa fu no nanngitiri de 

keɓi no mbuurdi, mbaawaa wuurdude no njiɗiri heɓa keɓa keddoo 

annditoroo finaatawaa muuɗum en oon, no ɓuri njiɗirde.  

Salanagol ndarantooɗo ɓe e anndanoowo ɓe to sariyaaji 

Yimɓe keddodiiɓe finaatawaaji genuuji ngalaa ndarantooɗo ɓoy e 

anndanoowo ɓoy to sariyaaji tabintintee e nder gollirɗe kaɓɓodiiɗe 

e laamu, woɓɓe na mbi’a politikki. Ɗuum na saaboo rafi daranaade 

torlaaji maɓɓe. Ndelle na ɗum lunndii sarɗi 13 (1) Dartorde Afiriki 

tabintinnde koo mono fu na waawi taweede nder hawju laamu 
Leydi.  

Leyɗe Afiriki keewaa njaɓude ko na njogii Yimɓe keddodiiɓe 

finaatawaaji genuuji. Ɗe kakkilanaay ɓe nder doyle e sariyaji muuɗum 

en ɓuri heewude. Rafi hakkilaneede nder Doygal leydi e nder sariyaaji 

leydi na limee e sabaabuuji torlaaji Yimɓe keddodiiɓe finaatawaaji 
genuuji.  

Kaane kaɓɓodiiɗe cellal e mbirdi 

Ko ɓuri heewude, to Yimɓe keddodiiɓe finaatawaaji genuuji njooɗii 
fu, darantaake sanne : cuuɗi njanngirɗi e cuuɗi cawrooɓe tawete 
na mboɗɗondiri sanne, laawi lobbi ngalaa. Na ɗum minnyana ɓe 
rafi heɓude anndanɓe golle ɗeen sanne; ndelle golleeji ɗiin du 
nyeenyaa. Ndelle toon ɓe njanngaay ɓuri heewude, toon maydeeji 
ɓuri heewude, ɗuum le fu na lunndii ko Dartorde Afiriki nde tabintini, 
nder sarɗiiji muuɗum : 

• kaane nawtoraade gollirɗe leydi  
• kaane mbirdi (sarɗi 17 (1)) 
• kaane cellal e nawtoraade mballa cellankooɓe (sarɗi 16(2)). 

Yimɓe keddodiiɓe finaatawaaji genuuji  keewaa heɓude anndal e 
jannde dagu no ɓuri yonirde. Nder Sukaaɓe maɓɓe 100, 
njannguɓe peccirtaa sukaaɓe woɓɓe ɓe; nder mawɓe maɓɓe 100, 
njannguɓe peccirtaa mawɓe woɓɓe ɓe. Ko saabii ɗum na woodi : 
maa cuuɗi njanngirɗi keewaa, maa jannde ndeen haɓɓodaaki e no 
ɓe muyirta. Njamu maɓɓe na famɗi ko hakkilanaa, hooreeɓe 
njamulankooɓe leydi du kakkilantaa ɓe sanne. Ɗuum le fu, 
haɓɓodaakinaa e senndiiru ndu Yimɓe keddodiiɓe finaatawaaji 
genuuji cenndaa ndu, illa e riiku faa e hawju laamu leydi. Dooɗo ɓe 
joodotoo to du wanaa nokkuuje koyuɗe yahude. Ndelle ɗuum fu na 
waɗa ɓe kakkilanaaka sanne, fakkere maɓɓe na ɓeydoo, jannguɓe 
maɓɓe keewaa, jamulankooɓe maɓɓe keewaa.  

Duuɓi cakitiiɗi ɗi, na ɓe keɓɓini ƴaɓinooɓe yarngo bagi, ndelle na 

ɓe kebbini kaɓe, e warhooreeji alla e no ɓe mbuurdi noo, hegitanaaki 
ɓe. No nguurɗam Yimɓe keddodiiɓe finaatawaaji genuuji wonndi 
hannde hannde nih, na laatii kaɓɓu ko’e sanne. Na tilsi ndelle 
kaane maɓɓe ndaranee law law, heɓa ndeena ɓe, de ɓanta ɓe.  

• De hende e kaane finaatawaa e kaane nyeenyal ɗe, 
hakkilaneede nder Doygal leydi e anniyaaji golleeji mawɗi ɗi faa 
e hawju nokkuuje, na ɓe kakkilanee seeɗa seeɗa. Dooɗo ɓe 
ɓuri hakkilaneede won Afiriki horɗoreeri, Aljeri, Burunndi, 
Kamerun. Na waawi wi’eede koo toon, na ɓuurta yaade, na 
hasii ni ɗum fu, ɗum gasowan. 

Dartorde Afirikki e ko sariya dartini dow faamu «yimɓe»  

Dartorde Afirikki wonande Kaane ɓii-aadama e Kaane yimɓe nde, 
tabintinanii mono fu, e yimɓe fu, kaane muuɗum en. Rafi ɓurnude 
yimɓe e anndande mono fu ndimaaku muuɗum dagu no sarɗi 2, 3, 
e 5 tabintiniri nih, na regga dow yimɓe fu ; ndelle na regga dow 
limeteeɓe nder Yimɓe keddodiiɓe finaatawaaji genuuji. Dartorde 
Afiriki nde na tabintini, na reeni kaane kawtaaɗe faa waddani ɗum 
haalude haala « yimɓe » nder aranan muuɗum e nder innde 
muuɗum, ɗuum won Dartorde Afirikki wonande Kaane ɓii-aadama 
e Kaane yimɓe. Nder njenndi fu, na leeɓi tawee walaa mo waawaa 
nawtoraaɗe kaane ɗeen, faa tukka Yimɓe keddodiiɓe finaatawaaji 
genuuji. Ndelle Dartorde Afirikki wonande Kaane ɓii-aadama e 
Kaane yimɓe keddodiiɓe finaatawaaji genuuji na waawi reenude ɓe 
sanne, ko ɓuri fu sarɗiiji 2, 3, 5, 17, 19, 20, 21, 22, 60. 

CADHP hollitii koo na hakkilani yimɓe ɓe kaane muuɗum en 
ndeenaaki. Hollitannde 75/92 hawriinde yimɓe Katannga nde, 

hollitaama yimɓe	
 Taƴere Afiriki daraniinde Kaane ɓii-aadama e 

Kaane yimɓe dow sarɗi 20 (01) Dartorde Afiriki dow jaɓande yimɓe 

Katannga kewta ndimaaku muuɗum en. Nder ko Taƴere Afiriki 

daraniinde Kaane ɓii-aadama e Kaane yimɓe tabintinanaay yimɓe 
Katannga fay gootum ɗum fu, gaɗa ni haala maɓɓe haalaama, 

Taƴere nde halan haala ndaraniiɓe ndimaaku muuɗum en. Illa e 

haala Katannga ka, Taƴere nde hakkillanii haalaaji yimɓe Nijeriya, 

ɗuum won Agoni en, hende e kaane riiku, ɓeyda yimɓe Mooritani. 

Ɗuum fu minnyanii Taƴere nde hakkilannde “yimɓe” so wi’aama 

“Yimɓe keddodiiɓe finaatawaaji genuuji” de ɗaɓɓana ɓe 
ndeenaagu dagu no sarɗi 19 yaade 24 Dartorde Afiriki nde yamiri 
nih. No ɓe tabintini koo yimɓe fu na mbaawi ɗaɓɓude ndeenaagu 

so kaane muuɗum en lunndaama nih, Taƴere nde omtanii Yimɓe 

keddodiiɓe finaatawaaji genuuji laawol ɗaɓɓude ndeenaagu kaane 
muuɗum en. So ɗum fu ɗum yehii yeeso, Dartorde Afiriki nde e 

Taƴere Afirikki daraniinde Kaane ɓii-aadama e Kaane yimɓe 

laatanto Yimɓe keddodiiɓe finaatawaaji genuuji Gollirɗe mawɗe 

ɓantooje kaane muuɗum en nder Afiriki ɗo. Taƴere Afirikki 

daraniinde Kaane ɓii-aadama e Kaane yimɓe tabintinanaama 
wallitoraade sariyaaji tabintinaaɗi nder jenɗe kewɗe dow taweede 
yo daranaade kaane ɓii-aadama dagu no sarɗi 60 Dartorde Afiriki 
nde yamiri nih.  

Ndelle Taƴere Afiriki daraniinde Kaane ɓii-aadama e Kaane yimɓe 

nde na jey wallitoraade gollirɗe ndaraniiɗe kaane ɓii-aadama nder 

adunaaru so warii e ƴewtaade ko Yimɓe keddodiiɓe finaatawaaji 

genuuji nder njenndi innawaaniiri holliti ɗum, maa so warii e 

ƴewtaade binndanɗe njeheteeɗe na mbinndee dow leydi 

innawaaniiri ɗe, ɗum hokkaa.  Fay so leydi Afiriki fay ngootiri 
tabintinaay Dartinere OIT 107 dartinaande 1957 e Dartinere 169 
dartinaande 1989, gaɗa dartine ɗeen na njeyaa e Kaane hakkunde 

leyɗe e leyɗe, ndelle Taƴere Afiriki daraniinde Kaane ɓii-aadama e 

Kaane yimɓe na dagii hakkilande ɗe. Noon na moƴƴi sanne saboo 

sarɗi 1.2 Dartinere OIT 169 nde, na hakkilana ndeenaagu yimɓe 
innditirtooɓe Yimɓe keddodiiɓe finaatawaaji genuuji. Faa hannde 
du, sariyaaji hakkunde jennɗe e jenɗe kaɓɓodiiɗi e kaane yimɓe, 
kaane riiku, kaane finaatawaa e nyeenyal fu na tawaa e Kaane 
hakkunde leyɗe e leyɗe ; Leyɗe Afiriki kewɗe tabintinii dartine 
ɗeen, faa tukka dartine ONU kaɓɓodiiɗe e ndeenaagu Yimɓe 
keddodiiɓe finaatawaaji genuuji. Ndelle na tilsani leyɗe Afiriki 
ndeena kaane Yimɓe keddodiiɓe finaatawaaji genuuji dagu no 
sarɗi 1 koolaaɗe ɗiɗi ɗe jenɗe kewɗe tabintini ɗe, ɓeyda sarɗi 27 
hoolaare njenɗe kewɗe haɓɓodiinde e kaane yimɓe, e kaane 
laamu.  

   Ɗuum won Dartorde Afiriki nde e ko nde tabintini wallitoraade 
sariyaaji hakkunde jenɗe e jenɗe fu na waawi limeede e reenude 
kaane Yimɓe keddodiiɓe finaatawaaji genuuji. 

Anndande Yim ɓe keddodiiɓe finaatawaaji genuuji nder adunaaru  

ONU e leyɗe fu na tabintini hannde koo Yimɓe keddodiiɓe 
finaatawaaji genuuji na ngoni nokkuuje fu ; ndelle na ngoni Afiriki 
du. Tampiriji maɓɓe ɗi na kakkilanaa sanne nder kawrite mawɗe 
kawrondinooje yimɓe jenɗe feerefeereeje. Yimɓe Afiriki keddodiiɓe 
finaatawaaji genuuji du, jon, na tawee nder kawrite hakkunde jenɗe 
e jenɗe ndaraniiɗe kaane Yimɓe keddodiiɓe finaatawaaji genuuji fu. 

Hitaande 2004, kawrital ONU kuuɓungal tabintinii koo 2005 yaade 
2015 won ɗiɗaɓal sappoɓerde ONU kaɓɓodiingal e Yimɓe Afiriki 
keddodiiɓe finaatawaaji genuuji. Sappoɓerde faltiinde nde 
fuɗɗaanaa 1993. Ndelle na waawi wi’eede koo adunaaru na 
hakkilani Yimɓe Afiriki keddodiiɓe finaatawaaji genuuji, kaɓɓu ko’e 
maɓɓe du na haɓɓi yimɓe fu hoore. Sappoɓerde ONU ɗiɗaɓerde 
haɓɓodiinde e Yimɓe Afiriki keddodiiɓe finaatawaaji genuuji nde 
daranaakinaa mballitondiral jenɗe fu heɓa saɗɗaaji yimɓe ɓeen 
ƴuwa, ɗuum won saɗɗaaji kaɓɓodiiɗi e mbirdi, cellal, kaane ɓii-
aadama, finaataawaa e nyeenyal, piilki, ɓantaare yimɓe e ɓantaare 
riiku. 

ONU daranoke ɓantaare Yimɓe Afiriki keddodiiɓe finaatawaaji 
genuuji sanne : illa 1982 gollirde ONU daraniinde yimɓe ɓeen 
joƴƴinanaama rafi senndiiru henna gaɗa ɓeyda ndeenaagu yimɓe 

ɓuruɓe famɗude ɗuuɗal ; ONU joƴƴinii hitaande 2000, gollirde 
haɓɓodiinde e kaɓɓu ko’u yimɓe ɓeen sokondiraande e gollirde 
ONU wonannde yimɓe e riiku;  nder 2001, Taƴere ONU daraniinde 

Kaane ɓii-aadama joƴƴinii kollitoowo ONU no Kaane ɓii-aadama e 

Kaane ɓii-aadama joƴƴinii kollitoowo ONU no Kaane ɓii-aadama e 

hewtude ndimaaku muuɗum en njaarata hende e Yimɓe 
keddodiiɓe finaatawaaji genuuji ; nder 2006, gollirde ONU 
daraniinde Kaane ɓii-aadama tabintinii daande ONU dow kaane 
yimɓe keddodiiɓe finaatawaaji genuuji ; faa hannde, buuɗorde 
joƴƴinaama heɓa kaajaaɓe mballita Yimɓe keddodiiɓe 

finaatawaaji genuuji keɓa tawee nder kawrite mawɗe hakkunde 
jenɗe feerefeereeje. Gollirɗe mawɗe ndaranoke ɓantaare kaane 
Yimɓe keddodiiɓe finaatawaaji genuuji. 

Gollirde wi’eteende OIT nde, waɗii winndannde anniya mballitirɗo 
yimɓe ɓeen ; anniya oon na hakkilani ɓe Afiriki, e ɓe Aji. Faa 
hannde, Dartinere  OIT 169  nde na dagini yimɓe ndeenaagu kaane 
Yimɓe keddodiiɓe finaatawaaji genuuji : jenɗe na keddii na mbaawi 
tabintinde dartinere ndeen faa hannde. Gollirde innditirteende Banki 
adunaaru ndee du hakkilanii Yimɓe keddodiiɓe finaatawaaji genuuji 
nder adunaaru fu, ndaarii no waawi wallirde ɓe. Hannde hannde, na 
ɓe njiida e Yimɓe Afiriki keddodiiɓe finaatawaaji genuuji heɓa ɓe 
njiita ko jey waɗeede. CADHP na darii heɓa battaaje Afiriki ɗe e 
kaɓɓodiiɓe e Yimɓe keddodiiɓe finaatawaaji genuuji tawee nder 
kawrite hakkunde jenɗe e jenɗe ɗeen, ɗuum won kawrite 
ndaraniiɗe Yimɓe keddodiiɓe finaatawaaji genuuji. Iɓe njiɗi faa 
hannde Gollirde ONU daraniinde ɓuruɓe famɗude ɗuuɗal nde. 
Kawrital kakkilanooɓe yimɓe keddodiiɓe finaatawaaji genuuji, 
jonnde ONU  jooɗaniinde ko haɓɓodii finaatawaaji genuuji, ɗe fu ɗe 
ndaranoo keddodiiɓe finaatawaaji genuuji ɓe. 

Nafaa anndande Yimɓe Afiriki keddodiiɓe finaatawaaji genuuji 

Taƴere Afiriki daraniinde Kaane ɓii-aadama e Kaane yimɓe nde yo 

gollirde Afiriki mawnde daraniinde Kaane ɓii-aadama nder Afiriki fu ; 
ndelle nde waawaa ronkude hettinanaade yimɓe Afiriki 
cenndeteeɓe na kennee gaɗa ɓe, e ko ONU maa jenɗe adunaaru 
kewɗe tabintini. CADHP dullaa koo nder Afiriki ɗo, innditirde yimɓe 
koo Yimɓe keddodiiɓe finaatawaaji genuuji na waawi minnyude 
ƴamɗe faa laaɓana yimɓe fu. 	
  

De, e miilo CADHP, kanaa ɗum fu ɗum oora dow ko jenɗe fu ɓuri 
gollitirde : dagu ko OIT tabintini nder Dartinere 169 ɗum 
(innditoraade keddodiiɓe finaatawaaji genuuji) e ko Kawrital 
kakkilanooɓe yimɓe keddodiiɓe finaatawaaji genuuji na waawii 
laatanaade Taƴere Afirikki taƴanaande yimɓe Afirikki keddodiiɓe 

finaatawaaji genuuji, laawol lobbol. Hollitaama kile kewɗe koo nder 
Afiriki, finaatawaaji na keewi sanne. Lenyi kewɗi yo lenyi mawɗi, 
goɗɗi du yo ɗi yimɓe muuɗum en cendetee na kennee gaɗa. Ɗi 

fu, na ɗi limee e keddodiiɓe finaatawaaji genuuji. De won 
tampinteeɗi, na kennaa gaɗa, ɗi yimɓe hewɓe faa tukka laamu 
kenni gaɗa. Ɗuum le, won ko wi’eede keddodiiɓe finaatawaaji 

genuuji haajaa hollitinde e hakkilande faa haɓɓida ɗum e hakkilooji 
tabintinaaɗi hakkunde jenɗe e jenɗe.  So innditiraama noon, yo 
tampiriiji ɗi, n saɗɗaaji ɗi, ni rafi hakkilaneede, ɗuum fu won ko 
termetee holliteede. Anniyaaji ɓuytooji fakkere  anniyanaama yimɓe 
keddodiiɓe finaatawaaji genuuji. De haɗaay, fay so anniyaaji ɗiin 
anniyanaakanaa timminde torlaaji,	

ngeeƴu saɗɗaaji ɗiin na ɗoon : senndude yimɓe ɓeen na henna 

gaɗa, na tampina.	
  Na leeɓi, ɗo sikki sakka fu walaa, Taƴere Afiriki 

daraniinde Kaane ɓii-aadama e Kaane yimɓe ummoo de daranoo 
yimɓe cennditeteeɓe na kennee gaɗa, na torlee ; de nde miccintina 
koo nder Afiriki ɗo, njenɗe mbi’aaɗe kewtii ndimaaku muuɗum en, 
keewuɗe lenyi, na keddodii ɗi saɗɗaaji. No ƴewtaare majjum 

waawi neeɓirde fu, na yoni kaane keddodiiɓe finaatawaaji genuuji 
ɓe ndeenee, de kaanee muuɗum en kawtaaɗe ɗe ndaranee. Rafi 
faamitonndirde dow innde yonunde hokkeede leeɓaa haɗa golle 
golleede.   	
  

Leeɓaa innditirde yimɓe keddodiiɓe finaatawaaji genuuji minnya 
sokottuuji mawɗi, wi’ude ɓuran heddiiɓe kaane, senndiruuji, 
ɓurnude lenyi, hamnonndirde lenyi, kaɓe. Innditireede keddodiiɓe 
finaatawaaji genuuji hawtaa e miilooji ɗiin fay seeɗa. Ko miiletee, 
yo wallude laamu potal waɗa semmbe, anndande yimɓe ɓeen du 
kaane muuɗum en, wallude ɓoy, ɓoy ndaranoo kaane muuɗum en. 
Nder njenndi ndi lenyi kewɗi, yo wallude lenyi cenndeteeɗi na 
kennee gaɗa keɓa hakkilaneede, finaatawaaji muuɗum en du keɓa 
hakkilaneede. So ɓe innditiraama noon, ɓe keɓan ɓe ndewa ɗoon 
ɓe kollita torlaaji ɗi ɓe torletee illa e mono e maɓɓe fu, faa e lenyol 
maɓɓe. Innditireede noon na walla ɓe, ɓe ngaɗa hunnduko wooto, 
ɓe kaalda e hooreeɓe leydi maɓɓe, heɓa ndaranoo kaane maɓɓe, de 
anndana ɓe wuurdude no ɓe ɓuri yiɗirde. 

Termude faamitondirde dow ndeenaagu kaane yimɓe keddodiiɓe 
finaatawaaji genuuji na wallita kokkondiral hakkillooji nder kawrite 
gollirɗe Afiriki ndaraniiɗe kaane ɓii-aadama faa minnyana Afiriki 
jenɗe ɗe laamu potal jogii semmbe. So yimɓe Afiriki keddodiiɓe 
finaatawaaji genuuji keɓii mbuurdii no njiɗiri, danyan ko ɓe mballiri 
jenɗe Afiriki dooɗo ɓe njooɗii toon, illa e ɓantaare riiku, hawju 
laamu, yimɓe, finaatawaaji. Kamɓe ɓeen, yo ɓe mbaawuɓe nafude; 
so hooreeɓe leydi muuyii du, na mbaawi wallirde ɓe dagu no mballirta 
lenyi keddiiɗi ɗi.So anniyaaji golleeji mawɗi anniyaama, tawee 
kaane ɓii-aadama kawtaaɗe kaɓɓodiiɗe Yimɓe keddodiiɓe 
finaatawaaji genuuji kakkilanaama, na ɗum waawi wallitinde 
ndeenaagu taa fitinaaji mawɗi ngaɗa nder Afiriki ɗo. Teddinde rafi 
hawtude finaatawaaji, rafi hawtude no innditirtee, rafi wuurdude no 
lenyi goɗɗi mbuurdi,  na faddoo fitinaaji mawɗi. Ndelle haalaaji 
kaɓɓodiiɗi lenyi na njoni haaleede. So en ndaarii, illa adunaru 
jooɗii, salaade haalude haala lenyi walaa fu ko minnyata so wanaa 
kaɓe e rafi kawtal. Faamitonndirde walaa so en njaɓaay ko en 
feerefeereeɓe. Nder Afiriki ɗo, na en mbaawi hantirde koo Yimɓe 
keddodiiɓe finaatawaaji genuuji yo yimɓe torleteeɓe sanne, ɓe 
anndanaaka kaane muuɗum en, kaane kawtaaɗe e ɗe kawtaaka ; 
Dartorde Afiriki nde yo gollirde ɓantoore e reenoore Kaane ɓii-
aadama kaɓɓodiiɗe Yimɓe keddodiiɓe finaatawaaji genuuji, 
sariyaaji caggal Taƴere Afirikki daraniinde Kaane ɓii-aadama e 

Kaane yimɓe ɗi na mballita Yimɓe keddodiiɓe finaatawaaji genuuji 
nder ndeenaagu kaane muuɗum en. Ndelle fay so wanaa yimɓe fu 
njaɓi yimɓe lenyi goɗɗi ɗi innditiree yimɓe keddodiiɓe finaatawaaji 
genuuji, innde nde na fotana Afiriki saboo na nde wallita ɓe kaane 

muuɗum en anndanaaka ɓe moƴƴingol ngurndam muuɗum en.  
 
Kawrital kakkilanooɓe Taƴere Afiriki taƴanaande keddodiiɓe 
finaatawaaji genuuji 

Ndee winndannde hollitataanaa ko saabii kawrital kakkilanooɓe 
Taƴere Afiriki taƴanaande keddodiiɓe finaatawaaji genuuji, de 
hollita ko ngal daranii e ko ngal gollata. 

Kawrital kakkilanooɓe Taƴere Afiriki  e ko nde jooɗanii 

Nder hawriinde maɓɓe noogay e jeetatiɓerde, ley lewru sappo e 
go’ɓurdu 2000, Dartorde Afiriki nde tabintinii ko dartinaa dow kaane 
ɓii-aadama kaɓɓodiiɗe keddodiiɓe finaatawaaji genuuji; 
dartinannde ndeen joƴƴini jom annde en dow Kaane ɓii-aadama 
kaɓɓodiiɗe Yimɓe Afiriki keddodiiɓe finaatawaaji genuuji ; ko rewti 
ɗum ɓe njoƴƴinanaa :  

• ƴewtaade ko keddodiiɓe finaatawaaji genuuji wari wi’ude ; 
• faamitaade no Dartorde Afiriki wonande Kaane ɓii-aadama e 

Kaane yimɓe jey nanngitirde heɓa monaare waɗana Yimɓe 
keddodiiɓe finaatawaaji genuuji ; 

• hollitinde no waaretee heɓa kaane Yimɓe keddodiiɓe 
finaatawaaji genuuji anndanee, de ndeenee; 

Kawrital kakkilanooɓe Taƴere Afiriki  joƴƴinaama kawrital noogay 
e jeenayɓal 2001 nder lewru joyɓurdu ; yimɓe maggal won 
ndewtuɓe ɓe : yimɓe CADHP tato, jom annde en anndanɓe Yimɓe 
Afiriki keddodiiɓe finaatawaaji genuuji tato, anndanɗo Yimɓe 
keddodiiɓe finaatawaaji genuuji gooto. Kawrital kakkilanooɓe 
Taƴere Afiriki ɓeen waɗii winndannde innditirteende Winndannde 

kakkilanooɓe kewuɓe anndal kaɓɓodiiɓe e Taƴere Afiriki 

taƴanaande yimɓe Afirikki keddodiiɓe finaatawaaji genuuji. Ndee 

winndannde e mayre ittaa. Taƴere Afiriki nde tabintinii winndannde 

ndeen lewru sappo e go’aɓurdu 2003.  

Tabitannde ndeen yamiri jenɗe Afiriki ngollidooje Taƴere nde, fu 
kumpitee, de hooreeɓe njenɗe ɗeen du kumpitee. Tabintinaama du 
koo yimɓe Kawrital kakkilanooɓe Taƴere Afiriki na mbaawi gollirde 

faa hannde duuɓi ɗiɗi. Ko ɓe ndiiwata won ko rewti ɗum :  

• heɓude buuɗi gollitirɗi dow mballa gollirɗe mawɗe ; 
• faamande lunndanɗe kaane yimɓe keddodiiɓe finaatawaaji 

genuuji, illa e ko battaaje laamu kollitinta, faa e ko baale 
kollitinta ; 

• yahude nder jenɗe faamitowoo no Kaane ɓii-aadama 
kaɓɓodiiɗe Yimɓe keddodiiɓe finaatawaaji genuuji ngorndi ; 

• hollitinde no waarete heɓa lunndagol Kaane ɓii-aadama 
kaɓɓodiiɗe Yimɓe keddodiiɓe finaatawaaji genuuji accita ; 

• nde Taƴere Afiriki daraniinde Kaane ɓii-aadama e Kaane yimɓe 

waɗi kawral fu, hollita golleeji ngollaaɗi; 

• gollidinde, so na waawoo, gollirɗe goɗɗe ndaraniiɗe kaane 
ɓii-aadama. 

Golleeji Kawrital kakkilanooɓe Taƴere Afiriki 

Yimɓe kawrital kakkilanooɓe Taƴere Afiriki nde ndartinii anniya ko 

ngollata ; nder anniya oon, ɓe njahowan nder jenɗe ɓe paamitowoo 
ko woni, kawrite faamugol ngaɗete, kumpital e anndal ndarante. Ko 
sakitii ɗum, ɓe tawaama e golleeji kewɗi : 

Winndannde dow yimɓe keddodiiɓe finaatawaaji genuuji 
winndaama efaransiire, winndaama e angeleere ; na nde woni e 
yeɗeede battaaje leyɗe Afiriki, gollirɗe ndaraniiɗe kaane ɓii-
aadama, baale Afiriki e baale jenɗe goɗɗe faa hannde ɗe 
kaɓɓodaaki laamu leydi, duɗe janɗe toowuɗe. Ko waroyta nde 
wartirte e aarabuure de nde  yeɗowee ɗo yoni fu. 

• Yimɓe kawrital kakkilanooɓe Taƴere Afiriki nde yahan nder 

jenɗe kewɗe faamitowoo no yimɓe keddodiiɓe finaatawaaji 
genuuji mbuurdi. Jahaale ɗeen ngollidan e laamu leydi, gollirɗe 
ndaraniiɗe kaane ɓii-aadama nder njenndi ndiin, gollirɗe 
ndaraniiɗe kaane ɓii-aadama nder njenɗe goɗɗe, baale ɗe 
kaɓɓodaaki laamu leydi. Ɓe kokkondiran hakkillooji dow kaane 

yimɓe keddodiiɓe finaatawaaji genuuji e no ɗe mbaawi 
ɓantireede faa ɗe moƴƴa. Jaahaale ɗeen na limoo e ko 

wallitata kaaldal hakkunde Taƴere Afiriki nde, battaaje, ewoɓɓe 
faa hannde.  

Taƴere Afiriki nde yehii jenɗe kewɗe : Botswana, Namibi, 

Nijeer, Burunndi, Kongo (Barajawil), Libi, Uganda. Taƴere Afiriki 

nde tabintinowan winndannde dow jenɗe limtaaɗe ɗe. Ɓe 

njahowan jenɗe goɗɗe faa hannde : Tanjani, Keniya, Aljeri, 
Etiyopi, Ruwannda. 

Taƴere Afiriki nde na fodii waɗude Kamerun to, kawrital 

kumpital nder lewru jeenayɓurdu 2006, kawronndinoowan jenɗe 
Afiriki keeduɗe faro Kamerun toon. Kawrital ngaal hollitoytaanaa 
jenɗe ɗeen e gollirɗe mawɗe ndaraniiɗe kaane ɓii-aadama, ko 
Taƴere Afiriki nde golli, e no nde daranorii Kaane kaɓɓodiiɗe 

Yimɓe 

keddodiiɓe finaatawaaji genuuji. Kawrital ngaal saaboto 
kokkondiral hakkillo hakkunde Taƴere Afiriki nde e cale 

muuɗum. Kawrite dagu majje ngaɗoyte faa hannde nder jenɗe 
Afiriki goɗɗe.  

• Hannde hannde, Taƴere Afiriki nde na ƴewtoo sariyaaji janɗe 

kewɗe heɓa faamitoo salle kaane kaɓɓodiiɗe Yimɓe 
keddodiiɓe finaatawaaji genuuji na ndeenii. Ƴewtaare nde yo 

duuɓi tati aykanaa dow gollidal Taƴere ndeen e OIT ; duɗal 

annde dowuuje kaɓɓodiiɗe kaane ɓii-aadama, Peretoriya, Afiriki 
horɗooreeri, heedani ƴewtaare ndeen.	

• Taƴere Afiriki nde na fodii joƴƴinde humpitorde baale 

ndaraniiɗe Yimɓe keddodiiɓe finaatawaaji genuuji nder Afiriki 

ɗo. Noon waɗata de paamitondiral nafoowal ɓe ɓe fu, waɗa 

hakkunde Taƴere Afiriki nde, e gollirɗe ndaraniiɗe finaatawaaji 

genuuji.  

• Taƴere Afiriki nde na fodii waɗude winndannde humpitirde ko 

gollata, de rewa ɗoon wallita gollirɗe ndaraniiɗe finaatawaaji 

genuuji kollita yimɓe hewɓe ko ngollata.  

Kantirɗum 

Ko Kawrital kakkilanooɓe Taƴere Afiriki taƴanaande yimɓe Afiriki 

keddodiiɓe finaatawaaji genuuji  ngal joƴƴinanaa na heewi. 

Jonnde maggal na ɓanta Kaane ɓii-aadama kaɓɓodiiɗe Yimɓe 

keddodiiɓe finaatawaaji genuuji. Ko ɓuri wooɗude ni tawee 

ndaraniiɓe kaane ɗeen fu na ngollida ngal. Taƴere Afiriki, dow 

wallitoraade binndanɗe jom annde en, e ko tabintinaa waɗanii 

Afiriki gollirde daraniinde ɓantaare e ndeenaagu Kaane kaɓɓodiiɗe 

Yimɓe keddodiiɓe finaatawaaji genuuji. Nde tabintinii koo 

keddodiiɓe finaatawaaji genuuji na ngoni Afiriki ɗo ; nde tabintinii du 

koo so haala yimɓe ɓeen na haalee, na yoni ooree dow Dartorde 

Afiriki wonande Kaane ɓii-aadama e Kaane yimɓe nde.	
   Taƴere 

Afiriki nde na hakkilani koo haalude haala kaane Yimɓe keddodiiɓe 

finaatawaaji genuuji wanaa ko hoyi laamuuji leyɗe Afiriki ɗe.	
  

	
  

YIMƁE AFIRIKKI KEDDODIIƁE FINAATAWAAJI GENUUJI : ƁE YIMƁE NJEGGITAAƁE NAA ?             37	
  



Ɗuum saabii de kaaldal na leeɓi waɗa heɓa hakkillooji kawra dow 

ko waawi nafude, de paamitondiral waɗa. E miilo Taƴere Afiriki 

nde, gollirɗe laamu e gollirɗe ɗe kaɓɓodaaki laamu fu na leeɓi 

ndaranoo  Yimɓe keddodiiɓe finaatawaaji genuuji ɓe, saboo ɓe 

cennditeteeɓe na ɓe kennee gaɗa, na ɓe torlee. 	
  

Kawrital kakkilanooɓe Taƴere Afiriki taƴanaande yimɓe Afiriki 

keddodiiɓe finaatawaaji genuuji  joƴƴinaakanaa heɓa gollida e 

jenɗe kaɓɓodiiɗe ɗum, de gollida gollirɗe ndaraniiɗe kaane ɓii-

aadama, mballitooje ɗum e kumpital dow ko keddodiiɓe 

finaatawaaji genuuji ngaɗetee, torlaaji muuɗum en nder Afiriki ɗo. 

Taƴere Afiriki nde, e Kawrital kakkilanooɓe nde ngal, na njidɗi 

gollidinde e ndaraniiɓe ɓantaare e ndeenaagu Kaane kaɓɓodiiɗe 

Yimɓe keddodiiɓe finaatawaaji genuuji. Na en njeloo durwo 

meeɗen ngo minnyana Yimɓe keddodiiɓe finaatawaaji genuuji ɗi 

anndaneede torlaaji muuɗum en, e tampiriiji muuɗum en, de fu du 

ummoo ndaranoo ɓe, kamɓe innditirteeɓe Yimɓe keddodiiɓe 

finaatawaaji genuuji ɓe. 

Taykitorɗ i	
   

1 Yimɓe Afiriki innditirteeɓe Pigme en ɓe na keewi inɗe : Ruwannda, Burunndi, Ugannda e lettugal RDC fu, yo Batuwa 
ɓe mbi’etee. Nder ladde RDC innditirteende Ituri nde, Bammbuti ɓe mbi’etee. Nder ladde Labay RC (Santarafirik) to, e 
nder ladde Minwul, Gabon to, Baka ɓe mbi’etee. Ɓe mbi’tataakonaa Yaka maa Babendiyel soɓɓiire ba gorgal Konngo ;  

Bagiyeli ɓe mbitotoo Kamerun.  

2  Eide, Asbjørn et Erica-Irene Daes: “Working Paper on the relationship and distinction between the rights of persons      
belonging to minorities and those of indigenous peoples”, United Nations paper E/CN.4/Sub.2/2000/ 10 Juillet 2000. 

3 Kaane yimɓe ɓuruɓe famɗude ɗuuɗal na nangitiree ba kaane mono fu, ngollirteeɗe ba kawtaaɗe ; faa hannde 

Kaane yimɓe ɓuruɓe famɗude ɗuuɗal kawtaaɗe ndartinaaka faa laaɓi.	

Afrique Afiriki (Ɓaleeri) 

Caractéristiques des peuples 
autochtones d’Afrique 

Annditirɗi yimɓe Afirikki keddodiiɓe 
finaatawaaji genuuji 

Promotion des droits de l’homme Ɓantaare Kaane ɓii-aadama 

Ministère des Affaires Étrangères Battaare ko haɓɓodii njanandi 
Erreurs d’interprétation Boofi ji’le 
Minorité Ɓuruɓe famɗude ɗuuɗal 

Convention Dartinere  
Charte africaine Dartorde Afirikki 
Charte africaine des droits de 
l’homme et des peuples 

Dartorde Afirikki wonande Kaane ɓii-
aadama e Kaane yimɓe 

Déclaration (des Nations Unies) Dawrannde (ONU)  
Déclaration des minorités Dawrannde ɓuruɓe famɗude ɗuuɗal, 
Organisation Internationale du 
Travail 

Gollirde jenɗe daraniinde golle na 
innditiree OIT 

Droit Haanere (kaane) 
Droit à la santé Haanere cellal 
Droit à l’éducation Haanere mbirdi 
Droit à la culture Haanere nyeenyal e finaatawaa 
Session ordinaire Hawriinde aykanoonde 

Pacte international 
Hoolaare (koolaaɗe) nde jenɗe kewɗe 
tabintini 

Instance permanente sur les 
questions autochtones 

Jonnde jooɗaniinde ko haɓɓodii 
finaatawaaji genuuji 

Droits Kaane (haanere) 
Droits des personnes appartenant 
à des minorités nationales ou 
ethniques, religieuses et 
linguistiques 

Kaane ɓe lenyol, ɓe diina, ɓe 
ɗemngal, ɓuruɓe famɗude ɗuuɗal 

Droits de l’homme fondamentaux Kaane ɓii-aadama arane (mawɗe) 
Droits de l’homme des peuples 
autochtones 

Kaane ɓii-aadama kaɓɓodiiɗe yimɓe 
keddodiiɓe finaatawaaji genuuji 

Droit international  Kaane hakkunde leyɗe e leyɗe 
Droits  aux ressources naturelles Kaane jawdi tawaaturuuri  
Droits collectifs à la terre  Kaane leydi kawtaaɗe 
Droits des minorités Kaane yimɓe ɓuruɓe famɗude ɗuuɗal 
Groupe de travail de la 
Commission africaine sur les 
populations / communautés 
autochtones 

Kawrital kakkilanooɓe Taƴere Afirikki 

taƴanaande yimɓe Afirikki keddodiiɓe 
finaatawaaji genuuji 

Groupe de travail sur les 
populations autochtones 

Kawrital kakkilanooɓe yimɓe 
keddodiiɓe finaatawaaji genuuji 

Groupe de travail des Nations 
Unies sur les populations 
autochtones 

Kawrital ONU kakkilanooɓe yimɓe 
keddodiiɓe finaatawaaji genuuji 

Assemblée générale de l’ONU Kawrital ONU kuuɓungal 
Ethnie  Lenyol  
Communauté internationale Leyɗe fu 
Pasteur nomade Marooɓe egga hoɗaaɓe 
Chasseurs-cueilleurs  Mbuuruɓe lohagol e ɓiɓɓe leɗɗe 
Protection des droits de l’homme Ndeenaagu e ɓantaare Kaane ɓii-

aadama 
Loi internationale Sariya mo jenɗe kawti (Sariyaaji 

tabintinaaɗi nder jenɗe kewɗe) 
Marginalisation  Senndeede hennee gaɗa 
Discrimination  Sennditeede 
Résumé  Siiwannde  
Commission Africaine des Droits 
de l’Homme et des Peuples 
(CADHP) 

Taƴere Afirikki daraniinde Kaane ɓii-

aadama e Kaane yimɓe  

Commission africaine sur les 
peuples autochtones d’Afrique 

Taƴere Afirikki taƴanaande yimɓe 

Afirikki keddodiiɓe finaatawaaji genuuji  
Commission des droits de 
l’homme 

Taƴere daraniinde Kaane ɓii-aadama 

Comité de coordination des 
peuples autochtones d’Afrique 

Taƴere taƴanaande kaɓɓondiral 

yimɓe Afirikki keddodiiɓe finaatawaaji 
genuuji 

Rapport sur les peuples 
autochtones 

Winndannde dow yimɓe keddodiiɓe 
finaatawaaji genuuji  

Rapport d’experts Winndannde hakkilankooɓe keewuɓe 
anndal 

Recommandation  Yamiroore 
Peuples autochtones d’Afrique Yimɓe Afiriki keddodiiɓe finaatawaaji 

genuuji 
Peuples oubliés Yimɓe njeggitaaɓe 

